
Hasashe Kan Mugunyar Gubar da Gwamnatin
Kasar Syria Ta Y1 Amfan1 Da Ita Ranar 21 ga
Watan Agustan 2013

Gwamnatin Kasar Amirka, ta tantance, a asirce, cewa gwamnatin Kasar Syria ta yi
amfani da mugunyar guba, wajen kai hari, a haben Birnin Damascus, ranar 21, ga
watan Agustan 2013. Mun kuma Kara tantance ganin gwamnatin ta yi amfani da
wani jami’in leken asiri, wajen kai harin. Wadannan bayanai, na daga cikin irin
rahotannin sirrin da muka samu, daga mutane da sakonni da kuma bayanan sirri
yankin, kazalika da gagarumin rahoton da muka samu, a bayyane. Mun kuma sanar
da Majalisar Kasar Amirka da abokanmu na duniya, wadannan bayanan. Domin
kuma rufin asirin majiya da hanyoyin da aka bi, ba za mu bayyana dukan bayanan
sirri ba, a fili, amma, abinda ya biyo baya, a taKaice, daga binciken Hukumar
Leken Asiri ta Kasar Amirka, ya bayyana dukan abinda ya faru.

Gwamatin Kasar Syria Ta Yi Amfani Mugunyar Guba Ranar 21 ga Watan Agusta.

Wata babbar majiyar da ba ta Karya, ta nuna cewa, an kai hari da mugunyar guba, a
haben Birnin Damascus, ranar 21 ga watan Agusta. Bugu da Kari, ga bayanan sirrin
Kasar Amirka, akwai bayanan da Kasashen duniya da likitocin Kasar Syria suka
bayar, da faya-fayen bidiyo, da shaidu, da dubban rahotannin labarun yanar-gizo,



daga, aKalla, wurare fiye da 12, a yankin na Birnin Damascus; da bayanan manema
labaru; da kuma rahotanni daga manyan kafofin Kungiyoyi masu zaman kansu.
Rahoton share-fage, na gwamnatin Kasar Amirka, ya nuna cewa, mutane dubu
daya da 429 ne, harin gubar ya hallaka, ciki har da, aKalla, Kananan yara 426,
kodayake, babu shakka, wadannan bayanan za su fito fili, idan muka ci gaba da
samun Karin bayanai.

Mun kuma tabbatar, a asirce, cewa, gwamnatin Kasar ta Syria, ta kai wannan harin
da mugunyar guba, ga ‘yan hamayya, a haben Birnin na Damascus, a ranar 21 ga
watan Agusta. Mun tantance cewa, da wuya ‘yan hamayyar su kai irin wannan
harin, na ranar ta 21 ga watan na Agusta. Irin labarin da muka yi1 amfani da shi,
wajen tabbatar da gaskiyar, sun hada da na sirri, da suka shafi shirin gwamnatin, na
kai harin, da kuma yadda aka kai shi, da dimbin labarun sirrin da muka samu,
game da kai harin kansa, da kuma irin barnar da ya yi, da kuma kular da muka yi,
kafin a kai harin, da bambancin dake tsakanin Karfin gwamnatin da na ‘yan
hamayya. Tabbacin da muka samu, shine abin dogaron da Hukumar Leken Asirin
ta Kasar Amirka ta fi dogara da shi. Za mu ci gaba da binciko Karin bayanai, domin
cike gibin abubuwan da muka fahimta sun faru.

Tushen Al’amari:

Gwamnatin Kasar Syria ta tara dimbin irin wannan mugunyar guba, ciki har da
sidarorin tunya, wata mugunyar iska, da kuma ta VX, kazalika tana da dubban
miyagun makaman gubar da za a iya amfani da su, wajen kai hare-hare.

Shugaban Kasar Syria, Bashar al-Asad, shine wuka da nama, wajen yanke
shawarar shirya yin amfani da mugunyar gubar da jami’an wannan shirin, wadanda
aka tsamo, don tabbatar da harkokin tsaro da kuma mika wuya. Cibiyar Nazarin
Kimiyya da Bincike ta Kasar ta Syria, (SSRC) — wadda wani bangare ne, na
Ma’aikatar Tsaron Kasar Syria — ita ce ke tafiyar da duk wani shiri, na sarrafa
miyagun makaman Kasar ta Syria.

Mun samu matuKar tabbacin cewa, gwamnatin ta Kasar Syria, ta yi amfani da
Kananan miyagun makamai, don kai hari ga ‘yan hamayyar, sau da yawa, a bara,
ciki har da na haben Birnin na Damascus. Wannan tabbacin, ya shafi bayanai da
dama, ciki har da rahoton da aka bayar, na jami’an Kasar Syria, game da shiri da
kuma aiwatar da hare-haren da miyagun makamai, da kuma wani binciken
dakunan bincike, na irin barbashin abinda aka samu, a jikin jama’a, wanda ya nuna
cewa, sun yi arangama da sinadarin mugunyar iska. Mun tabbatar da cewa, ‘yan
hamayyar ba su y1 amfani da wata mugunyar guba ba.



Gwamnatin Kasar Syria ce ke da irin miyagun makaman da muka tabbata an yi
amfani da su, a harin na ranar 21 ga watan na Agusta, kuma ita ke da Karfin da za
ta kai irin wadannan hare-haren, a lokaci guda, a wurare da dama. Ba mu kuma ga
ga wata alama ba, ta cewa ‘yan hamayyar sun kai irin wannan babban harin, da
manyan makamai masu linzami, irin wadanda aka yi amfani da su, a harin na ranar
21 ga watan Agusta.

Mun tabbatar da cewa, gwamnatin Kasar Syria ta yi amfani da miyagun makamai,
masu guba, a tsawon shekarar bara, domin kawai ta samu galaba, ko ta karya lago,
a yankin da take ta fafitikar Kwatowa, da kuma wadansu muhimman yankunan
dake da amfani gare ta. A sakamakon haka, za mu ci gaba da yanke hukuncin
cewa, gwamnatin Kasar Syria, ta dauka, miyagun makamai, masu guba, na daga
cikin kayayyakinta, na kai hari, ciki har da jiragen sama, da makamai masu
linzamin da suke amfani da su, babu kama hannun yaro, a kan ‘yan hamayyar.

Da farko gwamnatin Kasar Syria ta yi KoKarin korar rundunar ‘yan hamayyar, daga
yankunan Birnin Damascus, don yin amfani da yankin, wajen ajiye dakaru da
makaman gwamnatin na abka wa babban birnin. Gwamnatin ta kasa kore ‘yan
hamayyar daga dimbin unguwannin dake gefen Birnin na Damascus, ciki har da
unguwannin da aka kai wa harin, na ranar 21 ga watan na Agusta, duk da yin
amfani da duk wani makamin da take da shi. Mun tabbatar da cewa, gwamnatin ta
damu da irin yadda ta kasa karbo wannan babban yankin na Birnin Damascus,
wanda na daga cikin abinda ya sa ta yanke shawarar kai harin na ranar 21 ga watan
Agustan, da miyagun makamai.

Shiri:

Muna da bayanan sirrin da suka yi ma na jagorancin tabbatar da cewa kayayyakin
miyagun makaman Kasar Syria, ciki har da jami’an dake da alaka da Hukumar
SSRC — suna shirya yin amfani da makamai masu guba, na kai harin. A cikin
kwanaki uku, kafin a kai harin, mun samu bayanai daga jama’a da kuma alamomi
da ‘yan leKe-leKen da muka yi, a yankin, da suka nuna irin abubuwan da gwamnati
ke yi, wadanda suke da dangantaka da shirye-shiryen kai hari da makaman masu
guba.

Jami’an dake sarrafa miyagun makaman masu guba, na Kasar Syria, sun yi ta kai
da komo, a Kauyen ‘Adra, dake gefen Birnin Damascus, tun daga ranar Lahadi, 18
ga watan Agusta, har ya zuwa safiyar ranar Laraba 21 ga watan Agusta, kusa da
wani yankin da gwamnatin ta harhada sinadarin makaman masu guba, ciki har da
na iskar nan mai kisa. A ranar 21 ga watan Agusta, wadansu jami’an gwamnatin
Kasar Syria, sun harhada magungunan miyagun makaman kai harin a yankin
Birnin Damascus, ciki har da yin amfani da takunkumin kare shakar mugunyar



iskar. Kafofin dake leko ma na sirri, a yankin Birnin Damascus, ba su gano wata
alama ba, a wadannan kwanakin, cewa ‘yan hamayyar na da alaka da wannan
harin da miyagun makamai masu guba.

Harin:

Bayanan asiri, da dama, sun nuna cewa, gwamnati ta yi kai hare-hare da makamai
masu dogon zango da bindigogin atilare, a haben Birnin na Damascus, da sanyin
safiyar ranar 21 ga watan Agusta. Tauraron dan adam dake shawagi, ya kuma
tabbatar da bangaren da dakarun gwamnatin suke, ya kai farmaki ga maKwabtansu,
inda aka bayar da rahoton an yi amfani da makaman masu guba — ciki har da
garuruwan Kafr Batna, da Jawbar, da ‘Ayn Tarma, da Darayya, da kuma
Mu’addamiyah. Wannan ne kuma ya nuna cewa, gwamnati ta yi amfani da
makamai masu linzami, daga yankin da dakarunta suke, a sanyin safiyar, misalin
mintoci 90, kafin a samu rahoton farko, na yin amfani da makamai masu guba,
daga kafofin watsa labarun yanar-gizo. Rashin yin amfani da jiragen sama da kuma
harbin makamai masu dogon zango, ya kuma kai mu ga tabbatar da cewa
gwamnati ta yi amfani da makamai masu linzami wajen kai harin.

Labarun cikin gida, sun bayar da rahoton kai hari da miyagun makaman masu
guba, a haben Birnin Damascus, tun da ga Karfe biyu da rabi, na ranar 21 ga watan
Agusta. A cikin awowi hudu kuma, sai ga tarin dubban rahotanni, a yanar-gizo,
game da wannan harin da aka kai, daga yankuna, aKalla, 12, a yankin na Birnin
Damascus. Labaru, da dama, sun bayyana an yi amfani da makaman roka, cike da
miyagun magungunan guba, da suka sauka a yankin da dakarun ‘yan hamayya
suke.

Asibitoci uku, a yankin na Birnin Damascus, sun samu, akKalla, marasa lafiya dubu
uku da 600, da suka nuna alamun kamuwa da illar miyagun magunguna, a cikin
Kasa da awowi uku, na safiyar ranar 21 ga watan Agusta, a cewar wata babbar
majiyar Kungiyar bayar da agaji ta duniya. Rahoton bullar wannan illar ta miyagun
magunguna masu guba, da kuma binciken fatar jikin jama’a, da kuma irin yadda
wadanda suka kamu, suka riKa yin tururuwa, a cikin dan gajeren lokaci, da yankin
da wadanda suka kamun suka rikKa fitowa, da kuma gurbacewar kayayyakin
magunguna da su kansu masu bayar da agajin gaggawa, sun ce gaba da Kara yawan
wadanda suka kamu da illar miyagun magungunan makaman masu guba. Har ila
yau, mun samu rahotanni daga jami’an Kasashen duniya da na Kasar Syria, dake
wurin.

Mun gano faya-fayen bidiyo 100, da suka nuna harin, da dama, a cikinsu, sun nuna
mutane da dama, da suka nuna alamar da ta nuna hakan, amma babu wata alama, ta
musamman, game da fashewar miyagun makaman masu guba. Rahoton da aka



bayar game da wadanda suka kamu da illar, ciki har da wadanda suka some, sai
masu kunfa a baki da hanci, da sanKararrun Kananan yara, da Karin bugun zuciya
da kuma wahala wajen shaKar iska. Faya-fayen bidiyo, da dama, sun nuna abinda
ya yi kama da wadanda suka kamu, da yawa, dake da munanan raunuka, wadanda
ke da dangantaka da kuma mace-mace, a sakamakon shaKar miyagun makamai
masu guba, da kuma wadanda ba su da alaKa da kisan Kananan bindigogi, ko wani
fashewar nakiya, ko kuma bom. AKalla an nuna wurare 12, a cikin wadannan faya-
fayen bidiyon, da kuma wadansu faya-fayen da suka tabbatar cewa, wadansu an
harbe su ne, a cikin wannan dan tsakanin da kuma lokuttan da faya-fayen suka
nuna.

Mun kuma tabbatar da rundunar ‘yan hamayyar Kasar Syria ba su da Karfin da za
su tsara irin wadannan faya-fayen bidiyon, da kuma alamun da likitoci da
Kungiyoyin NGOS suka nuna, da kuma sauran bayanai dake da dangantaka da
harin na miyagun makamai masu guba.

Muna kuma da wani tarin bayanai, ciki har da abinda Kasar Syria ke yi, wanda ya
sa muka tabbatar da cewa, jami’an gwamnati sun Kudurta da kuma bayar da
umurnin kai harin na ranar 21 ga watan Agustan. Mun kuma ci karo da wani sakon
da wani babban jami’in ya nuna masaniya da wannan harin, wanda ya tabbatar da
cewa, an yi amfani da miyagun makamai masu guba, a ranar 21 ga watan Agusta,
wanda ya damu masu bincike na Majaliar Dinkin Duniya, wajen samun shaida. A
yammacin ranar ta 21 ga watan Agustan, mun samu wani bayanin sirrin da ya
umurci jami’an dake sarrafa miyagun makamai masu guba, na Kasar Syria, da su
tsagaita kai hari. A wannan lokacin kuma, gwamnati ta tsananta yin amfani da
bindigogi masu aman wuta, watau atilare, a unguwannin da hare-haren makamai
masu gubar suka abku. A cikin awowi 24, bayan an kai harin, mun gano an yi
harbe-harbe da makaman atilare da masu dogon zango, kusan rubi hudu, fiye da
yadda aka saba yin amfani da su, a sauran kwanaki. Mun ci gaba da ganin alamun
ramukan manyan harsasai, a unguwannin, har ya zuwa safiyar ranar 26 ga watan
Agusta.

Bisa ga yanke shawara kuma, akwai wani KwakKwaran bayanin da ya nuna akwai
hannun gwamnatin Kasar Syria, dumu-dumu, a wannan harin na miyagun
makamai, masu guba, na ranar 21 ga watan Agustan. Kamar yadda al’amarin ya
nuna, akwai Karin bayanan sirri, da suke, a boye, domin irin kafofi da kuma
hanyoyin da aka samo su, da muka miKa wa Majalisar Kasa, da abokanku na
Kasashen duniya.



Kasar Syria: Manyan yankunan Birnin Damascus da vankunan da aka bavyar da
rahoton harin na miyagun makamai masu guba, va shafa, a ranar 21 ga watan

Agusta.

